He rauemi aromatawai ā-roto Hauora 2.4A v1 mō te Paerewa Paetae 91793
TĀ TE ĀKONGA WHĀRANGI


Hei mahi whakamahere anake
Paerewa Paetae Hauora 91793: Te whakaatu māramatanga ki te pānga o te whakawhanaungatanga ki te oranga tangata
Te Kaupapa Ako: Hauora 2.4A v1
Te Ingoa o te Rauemi: Kua aha koe?
Whiwhinga: 4 

Tohutohu mā te Ākonga
Te Horopaki

Ko koe tētahi o ngā Māreikura, o ngā Whatukura kei te pouaka whakaata Māori. Kua tukuna atu ngā pātai e toru ki a koutou ko ōu hoa. Ko tāu mahi, he āta whakahoki i aua pātai. Ko te tūmanako, ka āwhina āu whakautu i te tangata e raru ana ki te rapu oranga mōna. 

Ka aromatawaitia koe i runga anō i tō āhei ki te whakamārama i ngā tirohanga whānui ki te kaupapa, ki te whakaahua hoki i tētahi mahi me ōna pānga e taea ai e te kaituku kōrero te whakatau tētahi huarahi tika mōna.
Mā kōrua ko tō kaiako e whiriwhiri te āhua o tēnei aromatawai: he kauhau, he pūrongo, he whakaaturanga, he aha atu rānei. 

Hei Mahi

1 Āta whakamāramahia te raruraru. Āta whakamāramahia mai ngā tirohanga katoa: tā te whānau, tā te kura, tā ō hoa. Āta whakaarohia ngā pātai nei: 

· He aha ngā huarahi whaihua?

· He aha ngā pānga ki te tangata, ki te whānau, ki te kura, ki ōna hoa?

· He aha ōu nā uara? (He aha ōu whakapono, he aha te mahi tika?)

· He aha tō whakatau?

2 Arotakengia te otinga (me mahi tēnei i muri atu i tō whakatau):

· He pēhea nei te pai, te whaihua o tō whakatau?

· He aha ngā akoranga māu ake?

· He aha ngā mea ka whakarerekētia?

He Rauemi
Take 1

Kua tae atu tētahi o ō hoa ki tō kāinga, ā, kua whakaritea kia haere kōrua ki te whare pikitia. I a ia e tango ana i tōna poraka, ka kite koe i ngā marū kei tōna ringa me tōna tuarā. He marū nā te ringa kaha tonu i mahi. Ka pātai atu koe he aha i marū ai, ā, nā wai i mahi. Ka kī ake ia, nā tana tāne tonu, engari koirā te wā tuatahi kua pērā ia, ā, i te tākaro noa iho ia. Ka inoi ia kia kaua koe e kōrero mō tāu i kite ai ki tana tāne, ki tētahi atu rānei. Kua aha koe? 

Take 2

Kua tae atu te tuakana o tō hoa ki te tiki i a koe i tō kāinga, ko te tikanga ko ia kei te hari i a koe ki te whakanui i te rā whānau o tō hoa.  I tana taenga atu ki tō kāinga, ka rongo koe i te haunga o te waipiro i tōna hā, ka kite hoki i ngā kēne waipiro i te motukā. Kāore āu raihana taraiwa, kāore hoki koe e mōhio ki te taraiwa. E tino hiahia ana koe ki te haere ki te huritau o tō hoa. Kua aha koe?

Take 3

Nā te nui o āu kawenga, pēnei i te hākinakina, i ngā kaupapa ako, me ētahi atu mahi, kua tūtaki koe ki ētahi hoa hou. Ko ētahi o ā rātou mahi, kāore i pai. He patupatu, he whakaparahako tangata, engari kua noho wahangū koe, taka mai ki tēnei wā. Hoi anō, ka tūpono atu koe ki a rātou e patupatu ana i tētahi o ō hoa, he hoa nōu i a koe e tamariki ana. E hiahia ana koe ki te āwhina i tō hoa, engari kāore koe e mōhio ka pēhea mai ngā kaipatu. Kua aha koe?

Taunakitanga: Hauora 2.4A Kua aha koe?

	Taunakitanga mō te Kairangi

	Ka whakaahua i:
· te pānga o te whakawhanaungatanga ki te oranga tangata e hāngai ana ki te horopaki

· ngā rautaki hei hiki i te oranga tangata.
	Ka whakamārama i:

· te pānga o te whakawhanaungatanga ki te oranga tangata e hāngai ana ki te horopaki

· ngā rautaki hei hiki i te oranga tangata.


	Ka arotake i:

· te pānga o te whakawhanaungatanga ki te oranga tangata e hāngai ana ki te horopaki

· ngā rautaki hei hiki i te oranga tangata.
Ka tautoko hoki ki ngā kōrero taunaki.

